
Vijtt: Lääʹǩǩ čaaʹʒʒihååid da miârrhååid riâššmõõžžâst (1299/2004) da rikksuåvtõõzz asetõs miârrhååid 

riâššmõõžžâst (980/2011). 

KUULTÕS 
 

Lääʹddjânnam miârrpirrõõzz sââʹjj 2024 kuullmõš 

 
 
 

Tuâǥǥaž 

Miârrhååid plaanummuž ohjjee Lääʹddjânnmest lääʹǩǩ čaaʹʒʒihååid da miârrhååid riâššmõõžžâst (1299/2004) di 

rikksuåvtõõzz asetõs miârrhååid riâššmõõžžâst (980/2011), koin lij tiuʹddepijjum Euroopp unioon 

miârrstrategiadirektiiv (2008/56/EY). Miârrhååidast vaʹsttad pirrõsministeria õhttsažtuâjast Varsinais-Suomi 

JJP-kõõskõõzzin da Lääʹddjânnam pirrõskõõskõõzzin. Miârrhååid täävtõssân lij miârrpirrõõzz pueʹrr sââʹjj 

čääʹccraajâst tällõsvuuʹd ålggraaj räjja. Lääʹddjânnam miârrhåiddplaan peeiʹvtet kooum vuâra kuuđ eeʹjj 

kõõskin. Ååʹn kuullâmnalla åårrai miârrhåiddplaan vuõssmõs pieʹǩǩ Lääʹddjânnam miârrpirrõõzz sââʹjj 2024 

peeiʹvtet eeʹjjest 2024. Nuʹbb vueʹss Lääʹddjânnam miârrhåiddplaan seuʹrrjemprogramm iiʹjjid 2026–2032 

peeiʹvtet eeʹjjest 2026 da plaan kuälmad vueʹss, Lääʹddjânnam miârrhåiddplaan tåimmprogramm iiʹjjid 

2028–2033, peeiʹvtet eeʹjjest 2027. Taʹrǩstum miârrhåiddplaan viiǥǥât obbvuõđstes riikksuåvtõʹsse 

priimmâmnalla eeʹjj 2027 looppâst. 

 
 

Äʹššǩeeʹrj da tõi vueiʹnnemnalla åårrmõš 

Kuullâmnalla åårrai aunstõs lij Lääʹddjânnam miârrpirrõõzz sââʹjj 2024, kååʹtt rääjj miârrhåiddplaan 

vuõssmõs vueʹzz. Lââʹssen sââʹjjaʹrvvõõzz tuâǥǥaž ouʹdde äʹššǩeeʹrj Pueʹr sââʹj meäʹrteeʹlm da kõõddâsäärv di 

miârrhååid pirrõstäävtõõzzi taʹrǩstummuš 2024. Tõk jiâ leäkku vueiʹvvääššlaž kuullâmaunstõõzz, leša še tõin 

vuäitt uʹvdded maacctõõzz. Lââʹssen tuâǥǥažaunstõssân lij Nuõrtimiâr suõjjlemkomissio (HELCOM) veeʹzz 

Nuõrtimiâr sââʹj ǩiõttʼtõõlli eŋgglõsǩiõllsaž raportt State of the Baltic Sea 2023. 
 

Kuullâmnalla åårrai aunstõs tuâǥǥaž-äʹššǩiiʹrjineez lij lookkâmnalla neʹttseiddõõzz addrõõzzâst 

http://www.ymparisto.fi/vaikutavesiin/merenhoito, koʹst liâ še vuäppõõzz maacctõõzz ouddmõššân. 

 
 
Maacctõõzz ouddmõš 

Pukin lij vueiʹtlvažvuõtt eʹtǩǩeed juʹrddjeezz kuullâmnalla åårrai aunstõõzzâst 15.3.2024 čiâss 16.00 mõõneeʹst 

vuõss-sââʹjest lausuntopalvelu.fi -neʹttkääzzkõõzz pääiʹǩ pâʹjjǩeeʹrjtõõzzin Suomen meriympäristön tila 2024  

(Lääʹddjânnam miârrpirrõõzz sââʹjj 2024) leʹbe tååimteeʹl maacctõs liâđǥlânji leʹbe ǩeeerjlânji Varsinais-Suomi 

JJP-kõõskõʹsse. Neʹttpååʹštaddrõs: kirjaamo.varsinais-suomi@ely-keskus.fi, pååʹštaddrõs: Varsinais-Suomen 

http://www.ymparisto.fi/vaikutavesiin/merenhoito
https://www.lausuntopalvelu.fi/FI

elinkeino-, liikenne- ja ympäristökeskus, PL 236, 20101 Turku, jååʹttemaddrõs: Itsenäisyydenaukio 2, 20800 

Turku. 
 

Vueiʹttveʹted uʹvdded maacctõõzz še tõʹst, lij-a Lääʹddjânnam miârrpirrõõzz sââʹjj 2024 riʹjttjeei veʹrǧǧniiʹǩǩi 

plaani da prograammi pirrõsvaaiktõõzzi ärvvtõõllmõõžžâst uvddum lääʹjj (200/2005) meâldlaž pirrõsvaaiktõõzz 

beäʹlnn. Pirrõsärvvtõõllmõš leʹbe SOVA-ärvvtõõllmõš puätt väʹldded lokku še miârrhåiddplaan 

seuʹrrjemprograamm da tåimmprograamm kuullmõõžži õhttvuõđâst uʹvddemvuâllsa maacctõõzz. 

Pirrõsärvvtõõllmõš valmštõõlât valmmšen, ǥu pukveeʹzz miârrhåiddplaan lij vaalmâš eeʹjjest 2027. 

 

Lââʹssteâđaid Varsinais-Suomi JJP -kõõskõõzzâst õuʹdde: 

Janne Suomela p. 0295 022 947 janne.suomela(at)ely-keskus.fi 

Pekka Paavilainen p. 0295 022 921 pekka.paavilainen(at)ely-keskus.fi 

 

Turku 15. peiʹvven jooulmannust 2023 

Varsinais-Suomi JJP-kõõskõs 


